
Informe sobre a viabilidade urbanistica da conexion a unha rede de abastecemento
de auga en solo rustico

ANTECEDENTES

UNICO.- O 29.07.2024 tivo entrada no Rexistro do Edificio Administrativo da Corufia
(num. 2024/2317027 ) oficio do alcalde do Concello de Cedeira, no que solicita informe a
Xunta Consultiva en Materia de Ordenacién do Territorio e Urbanismo, nos seguintes
termos:

“Nunha vivenda unifamiliar en solo rustico con data de construcion do ano 1960, amparada
en licenza municipal, estase a tramitar unhas obras de reforma en base ao artigo 90.2 da
LSG para edificacions en solo rustico.

Para o abastecemento de auga indicase no documento técnico que se fara con pozo de
captacion, pero ao non estar debidamente legalizado, solicitéuselle que achegue a
autorizacion de captacion ante o organismo competente. O promotor e o técnico redactor
das obras trasladou que dito tramite ten un prazo de resolucién moi longo e propdn a
acometida aos servizo municipal de abastecemento. Solicitouse informe & empresa
concesionaria de dito servizo, Viaqua, que traslada un plano no que para dita acometida
seria necesario a extension da rede municipal de abastecemento nun tramo duns 140 m
que discorren por solo rustico.

Xuntase o proxecto técnico e o plano de extension da rede municipal de abastecemento
elaborado por Viaqua.

No Decreto 19/20171, do 10 de febreiro, polo que se aproban definitivamente as directrices
de ordenacién do territorio (DOT) indicase na directriz 4.8.7. “As administraciéns non
poderdn executar nin autorizar novas redes de subministracion de auga féra dos nucleos
urbanos ou rurais sen teren en conta os criterios establecidos de planificacion territorial,
de planificaciéon hidroldxica e as previsions dos plans de abastecemento. Poderanse
autorizar no caso de que se trate de:

a) Novos desenvolvementos residenciais ou industriais previstos por instrumentos de
ordenacion do territorio ou polo planeamento urbanistico.

b) Dotacidns, infraestruturas ou instalacions previstas por instrumentos de ordenacién do
territorio.

¢) Os sistemas de abastecemento para a rega ou abastecemento de explotacions agrarias.
d) Redes principais de transporte de auga.”

Polo exposto nas DOT na directriz 4.8.7 parece que non se poderian executar dita extension
de rede, por situarse fora dos nucleos e non tratarse dos supostos autorizables, como as
redes principais, nin constar planificacion ao respecto.

Na directriz 4.8.8. das DOT indicase “As actividades que se desenvolvan en solo rustico
abasteceranse por medios propios, sempre que se obtefia a autorizacién administrativa
para a extraccion da auga en condicions de sustentabilidade. Ali onde xa existen redes de
abastecemento de auga, poderanse servir delas, tras autorizacion, cando non
comprometan o abastecemento ds vivendas actuais.”

Polo exposto nas DOT na directriz 4.8.8 parece que non se poderian executar dita
extension de rede, por establecer que debe realizarse por medios propios, ao situarse a
rede a 140m.

CONSULTA/S

Fanse as sequintes consultas:

- ;E posible autorizar dita extension da rede municipal de augas? ;En que uso do solo
rustico dos da LSG se encadraria?

- ¢lmplicaria dita extension de rede a urbanizacion ou transformacion urbanistica dos
terreos polos que discorren?, no caso de encadrase o uso no artigo 35.1.m da LSG

- ;E aplicable a limitacién das DOT 4.8.7?

- ;E aplicable o establecido nas DOT 4.8.8?”

CONSIDERACIONS XURIDICAS

PRIMEIRA.- Segundo o disposto no artigo 2.1.b) do Decreto 36/2022, do 10 de marzo, polo
que se crea e regula a Xunta Consultiva en Materia de Ordenacién do Territorio e
Urbanismo, correspéndelle a este érgano consultivo a emisiéon de informes sobre a
aplicacion e interpretacion da normativa vixente en materia de ordenacidn do territorio
e urbanismo que sometan 4 sua consideracién as entidades que figuran no seu artigo 15,
entre as que se atopan as entidades locais de Galicia.

SEGUNDA.- O Concello de Cedeira conta cun Plan xeral de ordenacién urbana (PXOU)
aprobado definitivamente o 25.01.1995, publicada a sia normativa no Boletin Oficial da
Provincia da Corufia do 14.06.1995.

Este instrumento estd sometido ao réxime establecido na disposicion transitoria
primeira da Lei 2/2016, do 10 de febreiro, do solo de Galicia (en adiante, LSG), aplicable
aos municipios con planeamento non adaptado e aos municipios sen planeamento, e, en
consecuencia, conservara a sua vixencia ata a sua revision ou adaptacion a ela, consonte
as regras previstas no apartado 2 da propia disposicién, que indica:

[...] d) Ao solo rustico, aplicaraselle o disposto nesta lei para o solo rustico”.

En consecuencia, ao solo rustico do Concello de Cedeira, aplicaraselle directamente o
réxime do solo rustico previsto na LSG e na sda normativa de desenvolvemento,
nomeadamente o Regulamento da LSG, aprobado polo Decreto 743/2016, do 22 de
setembro (en diante, RLSG).

TERCEIRA.- Exposto o marco normativo aplicable e antes de analizar a concreta
consulta formulada, compre sinalar que a Xunta Consultiva en Materia de Ordenacién do

Territorio e Urbanismo, de conformidade co establecido no artigo 2.1.b) do Decreto
36/2022, do 10 de marzo, ten entre as suas funciéns a interpretacion da normativa
vixente en materia de ordenacién do territorio e urbanismo, polo que non pode
pronunciarse respecto da interpretacion doutra normativa, e non pode resolver
mediante os seus informes expedientes concretos de competencia municipal, que
deberdn ser analizados en cada caso e no procedemento de tramitacién do titulo
habilitante municipal de natureza urbanistica polo concello, & vista de todos os datos e
documentacién que conste nos mesmos.

En todo caso e, na medida en que algunha das cuestidns que contriblen a dar resposta &
consulta formulada derivan da necesaria interpretacién da normativa urbanistica
vixente, poden facerse as seguintes consideracions.

CUARTA.- En primeiro lugar e, sequndo os datos achegados polo concello, a consulta
formulada refirese a realizaciéon dunhas obras de reforma nunha vivenda unifamiliar
existente no solo rustico, construida no ano 1960 e amparada nunha licenza urbanistica
municipal.

A vista dos datos referidos, non se entende que para poder levar a cabo na dita
edificacién unhas obras de reforma sen que, como parece, as acometidas deban ser
obxecto de modificacion, se requira agora a legalizacién do pozo de captacién, na
medida en que actualmente semella que a vivenda estd en uso e amparada nunha
licenza urbanistica por contar cos servizos de infraestruturas acordes ao seu uso como
vivenda unifamiliar no solo rustico.

Nese senso, os artigos 39 da LSG e concordantes do seu regulamento regulan as
condicions xerais de edificacion que deben respectarse para a obtencion de titulo
habilitante municipal de natureza urbanistica para toda edificacién ou instalacién en
solo rustico, nos seguintes termos:

“Artigo 59. Condicidns xerais das edificacions no solo rustico

Para poder obter o titulo habilitante municipal de natureza urbanistica, ou a autorizacién
autondémica nos supostos previstos no artigo 36 da Lei 2/2016, do 10 de febreiro, e 51 do
presente requlamento, para calquera clase de edificacions ou instalacions no solo rustico,
deberd xustificarse o cumprimento das seguintes condicions:

a) Garantir o acceso rodado de uso publico adecuado & implantacion, o abastecemento de
auga, a evacuacion e o tratamento de augas residuais, a subministracion de enerxia
eléctrica, a recollida, o tratamento, a eliminacion e a depuracidon de toda clase de residuos
€, de ser o caso, a prevision de aparcadoiros suficientes, asi como corrixir as repercusions
que produza a implantacion na capacidade e funcionalidade das redes de servizos e
infraestruturas existentes.

Estas solucions deberédn de ser asumidas como custo a cargo exclusivo do promotor ou
promotora da actividade, formulando expresamente o correspondente compromiso en tal
sentido e achegando as garantias exixidas para o efecto pola Administracion (artigo 39.b)
da LSG), conforme o previsto na letra a) do nimero 3 do artigo anterior.”

QUINTA.- Sen prexuizo do sinalado e, en relacién as concretas cuestiéns formuladas
polo concello sobre a posible extensién ou mesmo a conexién & rede de abastecemento
municipal, cémpre analizar a referida actuacién no eido da normativa aplicable e,
nomeadamente, ao abeiro das determinaciéns das Directrices de Ordenaciéon do
Territorio de Galicia (en diante, DOT), aprobadas polo Decreto 719/2071, de 10 de febreiro.

De conformidade co disposto na disposicién transitoria sequnda da Lei 7/2027, do 8 de
xaneiro, de ordenacion do territorio de Galicia, as determinaciéns definidas como
"excluintes” nas actuais DOT terdn o caracter de “determinaciéns de aplicacion directa”,
inmediatamente aplicables e prevaleceran sobre as previsions contrarias do
planeamento municipal; e as determinacions definidas como “orientativas” nas actuais
DOT, terdn o caracter de “vinculantes” cando se refiran a aspectos relativos ao
planeamento, ben sexa cando se decida levala a cabo, ben sexa no prazo previsto na
propia determinacién.

As determinacions aludidas polo concello, é dicir, a Directriz 4.8.7 e a Directriz 4.8.8, son
determinacidns excluintes, é dicir, de aplicacién directa.

A Directriz 4.8.7. establece:

"As administraciéns non poderan executar nin autorizar novas redes de subministracion de
auga fdra dos nucleos urbanos ou rurais sen teren en conta os criterios establecidos de
planificacion territorial, de planificacion hidroloxica e as previsions dos plans de
abastecemento. Poderanse autorizar no caso de que se trate de:

a) Novos desenvolvementos residenciais ou industriais previstos por instrumentos de
ordenacion do territorio ou polo planeamento urbanistico.

b) Dotacidns, infraestruturas ou instalacions previstas por instrumentos de ordenacién do
territorio.

¢) Os sistemas de abastecemento para a rega ou abastecemento de explotacions agrarias.
d) Redes principais de transporte de auga.”

Pola sua banda, a directriz 4.8.8. das DOT sinala que “as actividades que se desenvolvan
en solo rustico abasteceranse por medios propios, sempre que se obtefia a autorizacion
administrativa para a extraccion da auga en condicions de sustentabilidade. Ali onde xa
existen redes de abastecemento de auga, poderanse servir delas, tras autorizacion, cando
non comprometan o abastecemento as vivendas actuais.”

En atencion ao sinalado, as DOT, por unha banda, contemplan unha serie de supostos
taxados nos que poden executarse novas redes de subministracions de agua féra dos
nucleos urbanos e rurais; e tamén establecen que a forma de abastecemento de auga
para as actividades en solo rustico serdn os medios propios do promotor, previa
obtencion da autorizacidn administrativa da administracion competente en materia de
augas, como parece acontece no presente caso. Cabe aqui considerar, que o principio
xeral para a resolucion dos servizos por medios propios parte da condicién de que a
extraccion de auga sexa en condiciéns de sustentabilidade, é dicir, debe ser
ambientalmente viable, o que debera valorarse a través da correspondente autorizacion
administrativa.

Non obstante, as DOT establecen unha excepcién, ao permitir servirse das redes de
abastecemento de augas existentes, cando non comprometan o abastecemento das
vivendas actuais. A tal efecto, deberda analizarse en cada caso e & vista das
circunstancias concretas, se por razén da proximidade da rede de abastecemento
existente e xustificando que non se compromete o abastecemento das vivendas actuais,
pode entenderse que non estamos propiamente ante unha nova rede de subministro,
sendn ante unha conexién a unha rede xa existente.

SEXTA.- Sen prexuizo do sinalado e, no que atinxe ao encaixe da actuacidn consistente
na conexién a rede municipal de augas coa minima prolongacidn requirida pola actuacién
dentro dos usos admisibles no solo rustico, os artigos 35.1 da LSG e 50.1 do RLSG,
contemplan no seu apartado m) as “/nstalaciéns e infraestruturas hidraulicas, de
telecomunicaciéns, producién e transporte de enerxia, gas, abastecemento de auga,
saneamento e xestién e tratamento de residuos, publicas ou privadas, e sempre que non
impliquen a urbanizacion ou transformacion urbanistica dos terreos polos que discorren.”

Polo tanto, as redes da abastecemento de auga estarian permitidas no solo rustico,
sempre e cando a suUa instalacion non implique a urbanizaciéon ou transformacion
urbanistica dos terreos polos que discorren. A tal efecto, os conceptos de “urbanizacion”
e “transformacion urbanistica”, estan definidos no artigo 7 do Real Decreto Lexislativo
7/2015, de 30 de outubro, polo que se aproba o texto refundido da Lei do Solo e
Rehabilitacion Urbana, nos seguintes termos:

"Artigo 7. Actuacions de transformacion urbanistica e actuacions edificatorias
1. A efectos desta lei, enténdese por actuacions de transformacion urbanistica:
a) As actuacions de urbanizacion, que incluen:

1) As de nova urbanizacion, que supofien o paso dun ambito de solo da situacion de solo
rural & de urbanizado para crear, xunto coas correspondentes infraestruturas e dotacions
publicas, unha ou mais parcelas aptas para a edificacion ou uso independente e conectadas
funcionalmente coa rede dos servizos esixidos pola ordenacion territorial e urbanistica.

2) As que tefian por obxecto reformar ou renovar a urbanizacion dun ambito de solo
urbanizado, nos mesmos termos establecidos no paragrafo anterior.

b) As actuacions de dotacion, considerando como tales as que tefian por obxecto
incrementar as dotaciéns publicas dun ambito de solo urbanizado para reaxustar a sua
proporcion coa maior edificabilidade ou densidade ou cos novos usos asignados na
ordenacion urbanistica a unha ou mais parcelas do ambito e non requiran a reforma ou
renovacion da urbanizacion de este.”

CONCLUSION

1. De conformidade co artigo 35.1.m) da LSG, as instalaciéns de abastecemento de auga
constitien un uso admisible no solo rustico, sempre e cando a sua instalacién non
implique a urbanizacién ou transformacion urbanistica dos terreos polos que discorren.

2. As Directrices de Ordenaciéon do Territorio de Galicia contemplan unha serie de
supostos taxados nos que poden executarse novas redes de subministraciéns de agua
féra dos nucleos urbanos e rurais; e tamén establecen que a forma de abastecemento
de auga para as actividades en solo rustico serdn os medios propios do promotor, previa
obtencion da autorizacidon administrativa da administracién competente en materia de
augas.

Non obstante, as DOT establecen unha excepcion, ao permitir servirse das redes de
abastecemento de augas existentes, cando non comprometan o abastecemento das
vivendas actuais. A tal efecto, deberd analizarse en cada caso e a vista das
circunstancias concretas, se por razon da proximidade da rede de abastecemento
existente e xustificando que non se compromete o abastecemento das vivendas actuais,
pode entenderse que non estamos propiamente ante unha nova rede de subministro,

sendn ante unha conexidn a unha rede xa existente.

O que se informa aos efectos oportunos, facendo constar a imposibilidade de resolver
por via de informe cuestidons relativas a expedientes urbanisticos concretos de
competencia municipal e que, de conformidade co disposto no artigo 16 do Decreto
36/2022, do 10 de marzo, este informe non é vinculante, pero ten caracter interpretativo
da norma ou situacidn obxecto de exame e aplicacion.

